
Fyri trimum árum síðani seldi 
Leivur Fonn ferðaskrivstov­
una Fonnflog, eftir at hava 
rikið hana frá tí hann saman 
við konuni Áslu, setti hana á 
stovn í 1992.  Ferðaskrivstov­
an, sum er millum størstu og 
best kendu ferðaskrivstov­
ur í landinum og hevur av­
greiðslur í Klaksvík, í Runa­
vík og í Tórshavn, hevur tænt 
so mongum viðskiftafólkum 
bæði her á landi og viðskif­
tafólkum, sum eru komin 
uttanlendis frá.  Leivur Fonn 
hevur nú tikið avgerð um at 
keypa fyritøkuna aftur, eft­

ir at hon 
hevur ver­
ið á øðrum 
h o n d u m 
í umleið 
trý ár, og 
tá ið hon 
nú aft­
ur var til 
sølu.  Orsøkin til, at fyritøk­
an varð seld í 2008 var, at tað 
tíðum komu fyrispurningar 
frá áhugaðum, sum kundu 
hugsað sær at keypa fyri­
tøkuna, um hon var til sølu. 
Av tí, at tilboð var nøktandi, 
varð avgjørt at selja.  Nú var 

Fonnflog aftur til sølu, har 
samráðingar vórðu tiknar 
upp millum verandi eigara 
og Leivur Fonn, varð avgjørt 
at keypa hana aftur.  Handil­
in varð endaliga avgreiddur 
mikudagin 15. juni 2011.

Í hesum døgum er mikil grindaá­
gangur við teldupostum á redak­
tiónina her í húsinum í sambandi við 
grindadráp. Vit síggja á Facebook, 
at Pete Bethune úr New Zealandi 
er á veg hendan vegin, eins og Sea 
Shephard felagsskapurin, at steðga 
grindadrápinum einaferð med alla.

At løgreglan sendir átta salatføt 
higar kann væl saktans ikki tulkast 
øðrvísi enn, at tey vænta stríð. Eitt 
flogfar við donskum løgreglufólki 
kunnu tey altíð senda hendavegin í 
eini handavend – og tað sigur okkum, 
at onkur fyrireikar seg upp á harðari 
stríð enn nakrantíð um grindadráp.

Mest sum til stuttleika hava vit 
svarað nøkrum av teldupostunum 
– flestu koma úr Týsklandi. Vit hava 

greitt eitt sindur frá um grindadráp 
– og at vit í Føroyum í veruleika­
num góvust við at drepa fólk  í 1706, 
tá skælingssysktini sum tey síðstu 
vórðu hálshøgd. Og so er so lætt at 
venda skjútsinum.

Sjálvandi er tað eingin undan­
førsla fyri, at vit skulu framhaldandi 
sleppa at drepa grind. Men tað set­
ur kortini tingini í perspektiv, tí tað 
hevur nakað við tað at gera, um egg­
ið skal læra hønuna, ella øvugt.

Men her duga vit altso ov illa. Og 
serliga er tað landsstýrið, Løgmans­
skrivstovan ella Uttanríkisráðið, 
sum átti at fylt okkum øll við argu­
mentum. Tað er ein veruleiki, at tað 
eru fáir føroyingar, sum eru førir fyri 
at svara evropunum aftur – og ser­

liga at skula argumentera á týskum 
ella enskum, fyri ikki at tala um á 
fronskum.

Hví kann landsstýrið ikki læra av 
hesum sokallaðu umhvørvisfelags­
skapunum, sum tá alt kemur til alt 
í fleiri førum eru felagsskapir, har 
einstaklingar hugna sær fyri onkran 
ríkamans pengar. Sum eitt nú Paul 
Watson ella Pete Bethune – ið við at 
nassa upp á sjálvhátíðarligar sjón­
leikarar – ríkmenn og -kvinnu kunnu 
fíggja sær eitt spennandi marglætis­
lív á sjónum – sum nútíðarinnar sjó­
rænarar við øvugtum fortekni, sum 
ein annar Robin Hood.

Slíkt er langt úti. Men heilt víst 
er tað, at nakrir føroyskir grindafor­
menn og grindamenn formáa sær 

lítið, tá tað kemur til skarpskeringar. 
So um sýslumenn bara lata standa til 
– og ikki fyrireika seg upp á ein steðg 
við grindadrápum, um hesi fólkini 

koma, so býður ikki bøtur.
Men harra løgmaður! Tú hevur 

evsta valdið. Fóðra tú landsins íbúgv­
ar við góðum argumentum á ymsum 
málum – og tað alt fyri eitt! Legg tað 
á www.tinganes.fo – og latið so okk­
um øll spreiða tað á Facebook og 
øðrum sosialum miðlum.

Um 40.000 føroyingar senda 50 
teldupostar, so náa vit 2.000.000 
milliónum evroperarum. Tá talið 
av grindafanatikarunum uttan iva 
kortini er avmarkað, so hevði tað 
gjørt góðan mun.

Løgmaður, fóðra okkum 
við grinda-argumentum!

Á h u g a f e l a g i ð 
Slættanes  skip­
ar í morgin, 
leygardagin, fyri 
m e n ta n a r d e g i 
á Slættanesi.  
Um fólk ikki 
hættar sær at 
ganga er sam­
bandið til Slætt­
anesar eingin 
forðing, tí bátur fer at sigla. 
Tað er Norðlýsið sum siglir.

Túrarnir eru av Oyrar­
gjógv, og fyrsti túrur er 
leygardagin klokkan 15. 
Siglt verður allan dagin til 
eingin ferðandi eru eftir. 
Seinasti túrur av Slætta­
nes er leygarkvøldið eft­
ir miðnátt klokkan 01. 
Tað ber eisini til at fara til 
gongu við ferðaleiðara. Far­
ið verður av Oyrargjógv 
klokkan 15 leygardagin. 
Úr skránni kunnu nevn­
ast felagssangur, før­
oyskur dansur, tónleikur, 
náttartúrur, myndafram­
sýning og fólkafundur 
Millum teirra, sum framføra 
eitthvørt, kunnu nevnast 
Steinbjørn B. Jacobsen, Heð­
in Samuelsen, Tøkum Lætt, 
Marjun Nielsen, Hildur 
Nielsen og Búi Brattaberg. 

Dagurin sær fyri­
bils soleiðis út:  

Myndaframsýningin í skúl­
anum við myndum sum 
lýsa Slættanes bygd frá 
1920-1960 letur upp seinna­
partin.

Aftan á døgurða verð­
ur skipað fyri gongu­
túri niðan á Túgvu við 
Marjun og Hildur Niel­
sen sum ferðaleiðara.  
Klokkan 18 verður 
fólkafundur. Steinbjørn 
B. Jacobsen og Heðin 
Samuelsen røða.   
Síðani verður hugnaløta í 
kirkjuni við livandi tónleiki 
og Tøkum Lætt fer upp á 
gólv aftaná. 

Um kvøldið verður fel­
agssangur og bál. Mentan­
ardagurin endar við einum 
náttartúri klokkan 02 har 
møguleiki er at uppliva 
vakra slætta nesi. 

Øll eru hjartaliga væl­
komin, sigur Áhugafelagið 
Slættanes.

Mentan á Slættanesi 

Góðu argumentini fyri grind

Umhvørvisverndarstríðs­
maðurin Pete Bethune kem­
ur væntandi til Føroya í 
næstu viku.  Pete Bethune, 
sum vitjaði í Føroyum í vár at 
kanna umstøðurnar, skrivar 
á síni Facebook-síðu, at hann 
gleðir seg at koma til Føroya í 
næstu viku.  Pete Bethune er 
fyrrverandi høgra hond hjá 
Paul Watson og Sea Sheapard. 
Hann sat í varðhaldi í Japan, 
skuldsettur fyri at rent á ein 
japanskan hvalabát í Suður­
havinum  Men Pete Bethune 
og Paul Watson eru ikki væl 
longur, og Pete Bethune hev­

ur stovn­
að sín 
egna fel­
agss ka p, 
ið nevnist 
Earthrace 
Conserva­
tion Orga­
nization, 
sum stríð­
ist mill­
um annað 
móti grindadrápi.  Á Føroya­
ferðini í vár lovaði Pete Bet­
hune, at hann ikki ætlaði at 
gera ónáðir í Føroyum - men 
hann visti um aðrar djóra­

verndarfelagsskapir, sum 
koma til Føroya í summar, 
har ørindini neyvan eru eins 
friðarlig.

Pete Bethune á veg til Føroya

Bláoygni 
hjá Sjúrði 
Skaale
Uni Arge
kjak á síðu 17

Missa 
Føroyar 
við einum 
valdømi
Gunvá við keldu
kjak á síðu 24

Pete Bethune, »umhvørvisstríðsmaður« 
og Ady Gil, ísraelskur ríkmaður í Kaliforn­
ia, sum hevur fíggjað hann, í Rás2 studio

Fonnflog aftur til Klaksvíkar


